
EŻITU TAL-PROĊEDIMENTI 

minn: Segretarjat Ġenerali tal-Kunsill 

lil: Delegazzjonijiet 

Nru. dok. preċ.: 9960/22 FISC 131 ECOFIN 595 

Suġġett: Grupp dwar il-Kodiċi tal-Kondotta (Tassazzjoni tal-Intrapriżi) 

- Konklużjonijiet tal-Kunsill (17 ta' Ġunju 2022) 
  

Id-delegazzjonijiet isibu fl-Anness il-konklużjonijiet tal-Kunsill dwar il-progress miksub mill-

Grupp dwar il-Kodiċi tal-Kondotta (Tassazzjoni tal-Intrapriżi), approvati mill-Kunsill fil-laqgħa 

tiegħu li saret fis-17 ta' Ġunju 2022. 



 

 

10346/22   bal/piv 2 

ANNESS ECOFIN.2.B  MT 
 

ANNESS 

 

Konklużjonijiet tal-Kunsill 

dwar il-progress miksub mill-Grupp dwar il-Kodiċi tal-Kondotta (Tassazzjoni tal-Intrapriżi) 

matul il-Presidenza Franċiża 

 

 

Il-Kunsill: 

 

1. JILQA' l-progress li sar mill-Grupp dwar il-Kodiċi tal-Kondotta matul il-Presidenza 

Franċiża, b'mod partikolari fir-rigward tan-notifiki ta' status quo u żmuntar u tar-reviżjoni 

tal-lista tal-UE ta' ġuriżdizzjonijiet li ma jikkooperawx fi Frar 2022; JAPPROVA r-rapport 

tal-Grupp kif jinsab fid-dokument ST 9295/22 + COR 1 + ADD 1-9; 

 

2. JAPPROVA l-progress li sar fil-valutazzjoni tal-istatus quo u n-notifiki ta' żmuntar mill-

Grupp u JITLOB lill-Grupp ikompli bil-monitoraġġ tal-istatus quo u bl-implimentazzjoni 

tal-iżmuntar; 

 

3. JILQA' l-monitoraġġ li qed jitwettaq mill-Grupp fir-rigward tal-implimentazzjoni tan-

noti ta' gwida preċedenti tiegħu u l-progress miksub fir-rigward tal-monitoraġġ tal-

implimentazzjoni tal-Linji Gwida tal-2017 dwar il-privileġġi tat-taxxa relatati ma' żoni 

ekonomiċi speċjali; 

4. IFAKKAR fid-diskussjoni dwar ir-reviżjoni tal-Kodiċi ta' Kondotta u JAPPELLA lill-

Grupp biex ikompli l-ħidma tiegħu bil-ħsieb li jmexxi r-riforma 'l quddiem; 

 

5. JISTIEDEN lill-Grupp biex ikompli d-djalogu effettiv mal-ġuriżdizzjonijiet u l-

monitoraġġ sabiex il-ġuriżdizzjonijiet ikomplu jissodisfaw l-impenji rispettivi tagħhom u 

jikkonformaw mal-kriterji tal-elenkar tal-UE f'konformità mal-iskadenzi miftiehma; JILQA' 

b'mod partikolari d-djalogu reċenti mal-ġuriżdizzjonijiet involuti fir-riforma tar-reġimi 

tagħhom ta' eżenzjoni ta' introjtu minn riżorsi barranin (FSIE), ma' ġuriżdizzjonijiet li ma 

jimponux taxxi jew jimponu taxxi insinifikanti fil-kuntest tal-monitoraġġ tal-

implimentazzjoni tar-rekwiżiti dwar is-sustanza ekonomika skont il-kriterju 2.2, kif ukoll 

ma' ġuriżdizzjonijiet affettwati mill-implimentazzjoni tal-istandard ta' rapportar minimu għal 

kull pajjiż kontra l-BEPS (kriterju 3.2); 

 

6. JINNOTA li l-proċess ta' rieżami bejn il-pari mwettaq mill-Forum Globali dwar it-

Trasparenza u l-Iskambju ta' Informazzjoni għal skopijiet ta' taxxa (Forum Globali) biex tiġi 

vvalutata l-implimentazzjoni tal-iskambju awtomatiku ta' informazzjoni dwar kontijiet 

finanzjarji f'konformità mal-Istandard Komuni ta' Rappurtar tal-OECD (CRS AEOI) għadu 

għaddej u JILQA' l-progress li sar minn għadd ta' ġuriżdizzjonijiet fl-implimentazzjoni tal-

istandard internazzjonali; 

 

7. IFAKKAR li l-kriterju 1.1 dwar is-CRS AEOI għandu jevolvi f'konformità mal-proċess 

ta' rieżami bejn il-pari tal-Forum Globali; JAPPROVA għaldaqstant il-Gwida mniżżla fl-

Anness I għar-rapport tal-Grupp dwar l-Implimentazzjoni tal-Kriterju Futur 1.1 b'referenza 

għar-riżultati tal-evalwazzjonijiet bejn il-pari mwettqa mill-Forum Globali dwar is-CRS 

AEOI, u JINKORAĠĠIXXI lill-ġuriżdizzjonijiet biex jimplimentaw bis-sħiħ l-istandard 

internazzjonali dwar is-CRS AEOI; 

8. JISTIEDEN lill-Grupp biex ikompli l-ħidma tiegħu rigward l-evalwazzjoni tal-

applikazzjoni mill-Istati Membri tal-miżuri difensivi fil-qasam tat-taxxa fil-konfront ta' 

ġuriżdizzjonijiet li ma jikkooperawx, f'konformità mal-Gwida adottata, u biex jirrapporta 

lill-Kunsill dwar żviluppi ġodda miksuba f'dawn il-kwistjonijiet; 

 

9. JILQA' l-effett pożittiv tal-Kodiċi ta' Kondotta u l-ħidma tal-Grupp dwar it-tnaqqis ta' 

prattiki tat-taxxa dannużi u t-tnaqqis ta' reġimi fiskali preferenzjali, kemm fil-livell tal-UE 

kif ukoll globalment; JILQA' s-sitwazzjoni attwali tar-riflessjoni mwettqa mill-Grupp, kif 

jidher fir-rapport tal-Grupp, bil-ħsieb li tkompli tissaħħaħ l-effikaċja tal-lista tal-Unjoni, 

kemm f'termini ta' kriterji u proċeduri attwali applikabbli għall-ġuriżdizzjonijiet, fejn xieraq, 

filwaqt li jitqiesu, fost l-oħrajn, l-iżviluppi fil-livell internazzjonali fir-rigward ta' livell 

minimu effettiv ta' tassazzjoni; JISTIEDEN lill-Grupp biex ikompli b'din il-ħidma u 

jirrapporta lura lill-Kunsill dwar aktar progress f'dawn l-oqsma; 

 

10. JISTIEDEN lill-Grupp biex jirrapporta lill-Kunsill dwar il-ħidma tiegħu matul il-

Presidenza Ċeka. 

